Skólanefnd Grunnskólans í Hveragerði

____________________________________________________________________

Fundur haldinn í Grunnskólanum 13. júní 2005 kl. 20:00

Mættir voru undirritaðir:

Dagskrá

1. Aðalskipulag Hveragerðisbæjar

2. Skýrsla skólastjóra

3. Önnur mál

Athugasemdir komu fram við fundarboð. Björg fékk boðun símleiðis í dag, sömuleiðis fulltrúi foreldrafélags.

1. Aðalskipulag Hveragerðisbæjar

Oddur Hermannsson skipulagsráðgjafi Hveragerðisbæjar kom og fór yfir skipulagsdrög að nýju aðalskipulagi fyrir Hveragerðisbæ 2005-2017 og fór sérstaklega yfir hugmyndir varðandi skólabyggingar og íþróttamannvirki. Umræður opnaðar eftir kynningu og var spjallað vítt og breytt um drögin.

2. Skýrsla skólastjóra

Skólastjóri fór yfir niðurstöður samræmdra prófa. 

Að þessu sinni luku 49 nemendur almennu grunnskólanámi frá skólanum. Auk þess tóku sjö nemendur í 9. bekk samræmt próf. Tveir nemendur tóku dönsku, fjórir nemendur ensku og einn nemandi náttúrufræði. Allir fengu ágætiseinkunn sem er frábær árangur.

Tíu nemendur í 10. bekk luku framhaldsskólaáföngum samtals með 56 einingar. Fjórir luku stærðfræði 103, einn stærðfræði 122, fimm ensku 103 og 203, einn dönsku 103 og 203 og þar með tekið stúdentspróf í dönsku, tveir nemendur luku sænsku 103. Verður þetta að teljast frábær árangur og verður vonandi öðrum nemendum hvatning til dáða á menntabraut sinni.

Vorferðir nemenda

Síðustu daga skólaársins eru nemendur í hinum ýmsu vorferðum, mismunandi löngum. Fyrsti bekkur fór í fjöruferð niður á Stokkseyri, annar bekkur fór í heimsókn í M.B.F. og Hvamm í Ölfusi, þriðji bekkur fór út í Viðey og fjórði bekkur á Árbæjarsafn og Árbæjarlaug. Fimmti bekkur fór og skoðaði Þjóðveldisbæinn í Þjórsárdal, sjötti bekkur heimsótti Fræðasetrið í Sandgerði, Bláa lónið og Orkuverið í Svartsengi, sjöundi bekkur upplifði náttúru og sögu Snæfellsness. Áttundi bekkur fór í dagsferð á höfuðborgarsvæðið, níundi bekkur fór  í ungmenna og tómstundabúðir að Laugum í Sælingsdal og tíundi bekkur fór til Reykjavíkur, þaðan að Skógum og gengu síðan yfir Fimmvörðuháls.

Stærðfræðikeppni 

Þessi keppni sem er ný af nálinni og var skipulögð og í umsjón Sigurðar Blöndals fagstjóra í stærðfræði. Keppnin fór fram á mið og elsta stigi.

Tilgangurinn með keppninni er að glæða áhuga nemenda skólans á stærðfræði og stærðfræðilegum viðfangsefnum. Nemendum var frjálst að taka þátt en voru óspart hvattir til þess að vera með undir kjörorðinu “það er töff að taka þátt”.

Þátttakan var mjög góð en alls tóku 87 nemendur þátt sem er um 40% nemenda á mið og elsta stigi. Best var þátttakan í 5. bekk en slökust í 8. bekk. Þegar litið er á úrslit keppninnar kemur í ljós að stúlkurnar áttu 70% af verðlaunasætunum.

Leitað var til fyrirtækja í bænum og víðar eftir stuðningi við keppnina og voru viðbrögðin mjög jákvæð en heildarverðmæti vinninga var um kr 250.000. Viljum við þakka þessum styrktaraðilum okkar kærlega fyrir þennan frábæra stuðning. Eftirtalin fyrirtæki styrktu keppnina: Kjörís, Dvalarheimilið Ás, KB banki, VÍS Hveragerði, Garðyrkjustöð Ingibjargar ehf, Aðalsalan Reikningsskil og ráðgjöf, Eld-hestar, Hveragerðisbær, Hársnyrtistofan Ópus, TRS Selfossi, Penninn, Cafe Kidda Rót, Eden, Pizza Hveragerði, Sundlaugin Laugaskarði, Tían, Hamar Badmintondeild, Fimleikadeild, Knattspyrnudeild, Körfuknattleiksdeild og Sunddeild.

Skólaslit 

Skólaslit fóru fram við hátíðlega athöfn í kirkjunni miðvikudaginn 8. júní kl. 20:00.

Græna framtíðin

Þróunarverkefni sem er samstarf milli Landbúnaðarháskóla Íslands, Grunnskólans í Hveragerði og Garðyrkjufélags Íslands til tveggja ára um þróun námsefnis á breiðu sviði náttúrufræða. Verkefnið hófst vorið 2005 og lýkur vorið 2007. Markmiðið með verkefninu er að nýta betur umhverfi skólans til kennslu, nýta þá þekkingu og aðstöðu sem er til staðar á Reykjum í þágu náttúrufræðikennslu grunnskólabarna, að þjálfa kennara í GÍH í verklegri kennslu á sviði náttúrufræða, að færa hefðbundna kennslu út fyrir veggi skólastofunnar öllum til gagns og gamans og að útbúa gagnlegt námsefni sem hægt er að nýta víðar.

Kennararáðningar

Sigrún Jónsdóttir hættir sem textílkennari. Daði Steinn Arnarsson og Kolbrún Guðjónsdóttir fara í launalaust leyfi í eitt ár. Bryndís Valdimarsdóttir fer í fæðingarorlof í eitt ár. Berglind Bjarnadóttir verður í veikindaleyfi hluta af skólaárinu. Steinunn Þorsteinsdóttir hætti í febrúar. Helga Dagný Árnadóttir hætti í vor og fór í barnsburðarleyfi. Pétur Ingvason fer í launalaust leyfi.

Skólastjóri leggur til að eftirtaldir nýir kennarar verði ráðnir að skólanum næsta skólaár;

Þorbjörg Lilja Jónsdóttir, Kolbrún Vilhjálmsdóttir, Ari Eggertsson, ,Guðjón Árnason, Katrín Didriksen og Örlygur Guðmundsson í 50% starf tónmenntakennara.

Á næsta skólaári munu sjö kennarar fara á kennsluafslátt sem þýðir 24 tíma kennsluskyldu í stað 27. Á því skólaári sem er að ljúka var kennsluskylda kennara 28 tímar.

Orðið gefið laust um skýrslu skólastjóra. 

Aldís þakkaði skólastjóra fyrir skýrsluna og kom inn á niðurstöður samræmdra prófa. Hennar álit er að niðurstöðurnar séu engan veginn viðunandi. Spyr hvort ekki sé ástæða til að skoða málið og gera eitthvað róttækt. Skólastjóri svaraði því til að í gegnum árin hafi málin verið skoðuð og reynt að grípa til aðgerða hverju sinni. Bent á að auka þurfi samskipti heimila og skóla t.d. varðandi samskipti og heimanám.

Önnur mál

Bréf frá bæjarstjórn dagsett 2. júní 2005

Formaður las upp bréf frá bæjarstjórn þar sem fram kemur tillaga að stefnumótunarvinnu á sviði fræðslu- og uppeldismála í Hveragerði. 

Skóladagatal 2005-2006

Skólastjóri fór yfir drög að skóladagatali og leggur til að starfað verði eftir drögunum fram að næsta fundi skólanefndar sem verður í upphafi næsta skólaárs. Skólanefnd samþykkir tillögu skólastjóra.

Sævar spurði út í byggingamál skólans. Formaður svaraði fyrirspurninni.

Sævar spurði út í ráðningu forfallakennara að skólanum og Aldís spurði út í ráðningu þroskaþjálfa. Fram kom í máli skólastjóra að enginn hefði sótt um 50% stöðu þroskaþjálfa sem auglýst var í vor.

Fundargerð lesin upp og samþykkt. Fleira ekki gert og fundi slitið kl. 23:00.

Magnús Ágústsson (sign)






Guðjón Sigurðsson (sign)

Helga Guðjónsdóttir (sign)

Aldís Hafsteinsdóttir (sign)

Eyþór Ólafsson (sign)

Ragna Þórisdóttir (sign)

Margrét Haraldardóttir (sign)

Björg Halldórsdóttir (sign)

Ingibjörg Kjartansdóttir(sign)

Margrét Ísaksdóttir (sign)

Sævar Þór Helgason (sign)

Ingibjörg Zoega (sign)

